
Hoofstuk 36 - VUURSOUT VAN DIE LIEFDE (29.08.1840)
HIM1.118

By navraag oor Markus 9:49 en 50: "Want elkeen sal
met vuur gesout word. Sout is 'n goeie ding, maar as
die sout smaakloos geword het, hoe sal jy dit weer laat
smaak? - Hou sout in jouself en hou vrede onder
mekaar!"

1] (JaHshua spreek) Skryf eers die volgende oproep
neer: "Meester! Ons weet saam niks nie en ons hart is
onverstandiger as 'n klip, want ons het dit deur ons
grenslose dwaasheid en veelvuldige boosheid verhard
en kan dit sonder U erbarming nooit werklik versag
nie. Daarom is U, O allerliefste Here Jesus, ons enigste
toevlug in alles, en versag ons klipperige harte met die
vuursout van U oneindige Liefde, sodat ons U, o ewige
Goedheid, vir ewig meer en meer kan liefhé! Amen.

2] En nou, bedink die verduideliking:

3] O, hoe swak is julle liefde nog, dat julle nie begryp
nie, wat die sout is, en nog minder wat die vuursout
is!

4] Kyk, hy wat dink dat sout die wysheid is, is nog baie
dom! - Is dit dan nie so dat julle sé en leer nie:
Suurstof is die lewenslug in die atmosfeer? En sou dit
glad nie voorhande wees nie, weet julle dat die vlam
van die fakkel gedoof word en die vuur nie kan
voortduur in die verstikkende lug nie. En julle sé
verder dat as die hout nie droog is nie en daarom nie
baie suurstof opgeneem het nie, dit nie goed brand
nie en dus min vlamme gee. Julle weet ook dat in
suiwer suurstof selfs yster met ligte vonke brand. Ja,
julle weet selfs dat fosfor 'n suiwer suur is en 'n groen-
wit lig binne-in afgee. - Jy sien, julle weet dit alles! Hoe
is dit dan dat julle nie weet wat die vuursout van die
lewe is nie?

5] O julle dowes en blindes, hoor en sien! - Die
vuursout is niks anders as die ware Liefde tot My nie,
waarmee julle deeglik gesout moet word as jy My Ryk
wil binnegaan.

6] Want soos sout die enigste lewegewende
smaakmiddel vir alle skepsele is en terselfdertyd, deur
sy sametrekkende krag, die bewaring van alle dinge is,
so is ook die suiwer liefde van die gees tot My, die
vuursout van alle lewe, die enigste behoudend,
werkende krag van die ewige vleeslikheid!

7] Maar, soos slegs suurstof brandbaar is en helder
vlamme voortbring en daardeur ook die donker
vertrekke verlig, netso is slegs ware liefde die vuur en
vlam, en sodoende

9] Sé julle nie vir die diensmaagd, wanneer sy die
vertrekke met speserye berook nie: "Gooi eers sout op
die kole" nie? Kyk, dieselfde doen ook julle, en gooi die
vuursout van My Liefde op jul vrekkerige, lui
gloeiende kole, sodat die Liefdesvlam daaroor slaan,
die doodswurm in julle vernietig en jul deurlig en
verwarm tot die ewige lewe.

10] Want die "wurm" is Satan, en sy toorn is die lui
gloeiende kole; maar dit het geen vlam, en daarom
geen liefde, geen lig en geen lewe nie. Dus moet almal
gesout word met en in die vuur van My liefde, sowel
as elke offer wat aan My gebring word, as dit My
welgevallig moet wees.

11] Ja, Ek sé vir julle: Julle moet geheel en al die
vuursout word as julle My geliefde kinders wil word!
Kyk, soos sout 'n smaakmiddel vir voedsel is, so moet
julle ook 'n smaakmiddel van My ewige Liefde word.
Amen! Dit sé Ek, JaHshua, die ewige Lewe!

Hoofstuk 37 - WEES VERSIGTIG VIR LIGGAAMLIKE
GENOT (13.10.1840) HIM1.145

1] So, skryf dan nou, jy My baie lui, nuttelose, baie
slegte en uiters dwase kneg, wat met net een oog na
My kyk en met een oor na My stem luister, en met die
ander oog en oor nog die wéreld aanhang!
2] Keer met alles na My toe, sodat jy in die lig van My
ewige dag die oneindige waarde mag erken van wat Ek
aan julle onwaardiges in soveel oorvloed gee, dat selfs
die engele in die hemel nie so 'n oorvloed van My
genade kan begryp en ontvang nie, en uit die
grootheid van ontsag dit nie nader durf waag nie,
omdat daar so 'n heilige Lig van My Liefde uitstroom
vir julle, onreine sondaars!
3] Dink daarom na oor wat jy ontvang en van wie jy
dit ontvang! En huldig voortaan nie soveel die beker
nie, want in die wyn is gesetel die gees van die vlees,
en daarmee ook alle hoerery. En as jy dit langer gaan
doen, sal Ek jou in alle hoerery laat verval — soos met
almal wat doen soos jy! En dan sal jy weer 'n lang tyd
benodig, totdat jy die weg na My genade sou vind.
4] En skryf nou aan N.N. en sé vir hom dat Ek vir hom
sé:
5] Enige buik- en maaggenieting, as dit oordadig
gedoen word, is nie geskik vir My koninkryk nie, want
die oortollige sap maak die vlees van die bors swart en
verduister die woning wat in die toekoms Myne moet
wees, aangesien die gees nie in die drievoudige nag
opgewek kan word nie, dit wil sé in die nag van die
liefde, in die nag van die wil, en daarom in die nag van
die sonde.
6] Ek gee jul geen wet, sodat julle nie weer slawe van
die sonde word nie, maar, sodat julle vry kan word in
My liefde, gee Ek julle net om die weé van My liefde te
ken.
7] Daarom, laat rus julle vlees in die dood en wek dit
nie met nuwe prikkels op nie - sodat jou gees in My
liefde lewend word deur ‘n vaste hoop, vanuit die
wortel van ‘n ware, lewende geloof, wat ‘n ware lig is,
voortvloeiend uit My groot Son van Genade, waarvan
die middelpunt die alles verwarmende Rusplek van My
ewige Liefde is.
8] Kyk rondom jou en jy sal dadelik hierdie Son van My




reeds hoog in die more sien staan en jy sal reeds haar
sagte warmte voel. Maar julle moet nie jul vlees weer
tot sonde wil opwek nie, anders sal en moet Ek en My
son vir julle laat ondergaan. Julle grond sal 'n warm
sandwoestyn word. En in plaas van die ware brood uit
die hemel en My lewende water, sal julle julself vul
met die Fata morgana (lugspieéling) van die wéreld.

9] Let op, My liewe N.N., kyk, Ek het jou lief en help
jou oor jou hals en kop. Laat daarom die vlees rus in
die dood, sodat Ek jou liefde kan opwek en jy spoedig
die ewige lewe in jou van My kan smaak!

10] Hou ook jou kinders netjies in toom en laat hulle
nie die wéreld inspring nie, en sorg dat die vensters
van jou huis bedek is, sodat hulle sinne nie daardeur
verwar word nie. Al die poorte van die wéreld en al die
luike van hulle huise staan oop vir die wéreld. Maar so
moet dit nie met julle wees nie, diegene wat Ek as My
kinders wil aanneem nie.

11] Amen. Dit sé Ek, Vader van julle almal!



